
0.0.1 tissabrahma suttaṃ

1. evaṃ me sutaṃ: ekaṃ samayaṃ bhagavā rāja-

gahe viharati gijjhakūṭe pabbate. atha kho dve devatā

abhikkantāya rattiyā abhikkantavaṇṇā kevalakappaṃ

gijjhakūṭaṃ obhāsetvā yena bhagavā tenupasaṅkamiṃsu.

upasaṅkamitvā bhagavantaṃ abhivādetvā ekamantaṃ

aṭṭhaṃsu. ekamantaṃ ṭhitā kho ekā devatā bhaga-

vantaṃ etadavoca: etā bhante bhikkhuniyo vimuttāti.

aparā devatā bhagavantaṃ etadavoca etā bhante bhik-

khuniyo anupādisesā suvimuttāti. idamavocuṃ tā de-

vatā. samanuñño satthā ahosi. atha kho tā devatā

samanuñño satthāti bhagavantaṃ abhivādetvā padak-

khiṇaṃ katvā tatthevantaradhāyiṃsu.

2. atha kho bhagavā tassā rattiyā accayena bhikkhū

āmantesi: imaṃ bhikkhave, rattiṃ dve devatā abhik-

kantāya rattiyā abhikkantavaṇṇā kevalakappaṃgijjha-

kūṭaṃ obhāsetvā yenāhaṃ tenupasaṅkamiṃsu. upa-

saṅkamitvā maṃ abhivādetvā ekamantaṃ aṭṭhaṃsu.

ekamantaṃ ṭhitā kho bhikkhave ekā devatā maṃ eta-

davoca: etā bhante, bhikkhuniyo vimuttāti. aparā de-

vatā maṃ etadavoca: etā bhante, bhikkhuniyo anu-

pādisesā suvimuttāti. idamavocuṃ bhikkhave, tā de-

vatā. idaṃ vatvā maṃ abhivādetvā padakkhiṇaṃ ka-

tvā tatthevantaradhāyiṃsu’ti.

3. tena kho pana samayena āyasmāmahāmoggallāno

bhagavato avidūre nisinno hoti. atha kho āyasmato

mahāmoggallānassa etadahosi: katamesānaṃ kho de-

vānaṃ evaṃ ñāṇaṃ hoti savupādisese vā savupādise-

soti, anupādisese vā anupādisesoti.

4. tena kho pana samayena tisso nāma bhikkhu adhunā

kālakato aññataraṃ brahmalokaṃ upapanno hoti. ta-

trapi naṃ evaṃ jānanti: “tisso brahmā mahiddhiko

mahānubhāvo”ti.

5. atha kho āyasmāmahāmoggallāno seyyathāpi nāma

balavā puriso sammiñjitaṃ vā bāhaṃ pasāreyya pa-

sāritaṃ vā bāhaṃ sampiñjeyya, evamevaṃ gijjhakūṭe

pabbate antarahito tasmiṃ brahmaloke pāturahosi. ad-

dasā kho tisso brahmā āyasmantaṃ mahāmoggallā-

naṃ dūratova āgacchantaṃ disvāna āyasmantaṃ ma-

hāmoggallānaṃ etadavoca:

6. ehi khomārisamoggallāna, svāgataṃmārisamog-

gallāna, cirassaṃ kho mārisa moggallāna, imaṃ pa-

riyāyamakāsi yadidaṃ idhāgamanāya. nisīda mārisa

moggallāna, idamāsanaṃ paññattanti. nisīdi kho āya-

smāmahāmoggallāno paññatte āsane. tissopi kho bra-

hmā āyasmantaṃmahāmoggallānaṃ abhivādetvā eka-

mantaṃ nisīdi. ekamantaṃ nisinnaṃ kho tissaṃ bra-

hmānaṃ āyasmā mahā moggallāno etadavoca:

7. katamesānaṃ kho tissa, devānaṃ evaṃñāṇaṃhoti

saupādisese vā saupādisesoti, anupādisese vā anupā-

disesoti?

8. brahmakāyikānaṃ kho mārisa moggallāna, devā-

naṃ evaṃ ñāṇaṃ hotī: saupādisese vā saupādisesoti,

anupādisese vā anupādisesoti.

9. sabbesaṃyeva nu kho1 tissa, brahmakāyikānaṃ

devānaṃ evaṃ ñāṇaṃ hoti: saupādisese vā saupādi-

sesoti, anupādisese vā anupādisesoti.

10. na kho mārisa moggallāna, sabbesaṃ brahmakā-

yikānaṃ devānaṃ evaṃ ñāṇaṃ hoti: saupādisese vā

saupādisesoti, anupādisese vā anupādisesoti. ye kho

te mārisa moggallāna, brahmakāyikā devā brahmena

āyunā santuṭṭhā, brahmena vaṇṇena brahmena sukhena

brahmena yasena brahmena ādhipateyyena santuṭṭhā,

tassa ca uttariṃ2 nissaraṇaṃ yathābhūtaṃ nappajā-

nantī, tesaṃ na evaṃ ñāṇaṃ hoti: saupādisese vā sau-

pādisesoti, anupādisese vā anupādisesoti. ye ca kho

te mārisa moggallāna, brahmakāyikā devā brahmena

āyunā asantuṭṭhā, brahmena vaṇṇena brahmena su-

khena brahmena yasena brahmena ādhipateyyena asan-

tuṭṭhā, tassa ca uttariṃ2 nissaraṇaṃ yathābhūtaṃ pa-

jānanti, tesaṃ evaṃ ñāṇaṃ hoti: saupādisese vā sau-

pādisesoti, anupādisese vā anupādisesoti.

11. idha mārisa moggallāna bhikkhu ubhatobhāgavi-

mutto hoti tamenaṃ devā1 evaṃ jānanti: ayaṃ kho

āyasmā ubhatobhāgavimutto, yāvassa kāyo ṭhassati

tāva naṃ dakkhinti devamanussā, kāyassa bhedā na

naṃdakkhinti devamanussāti evampi khomārisamog-

gallāna, tesaṃ devānaṃ evaṃ ñāṇaṃ hoti: saupādi-

sese vā saupādisesoti, anupādisese vā anupādisesoti.

12. idha pana mārisa moggallāna, bhikkhu paññāvi-

mutto hoti tamenaṃ te devā evaṃ jānanti: ayaṃ kho

āyasmā paññāvimutto, yāvassa kāyo ṭhassati tāva naṃ

dakkhinti devamanussā, kāyassa bhedā, na naṃ dak-

khinti devamanussāti. evampi khomārisamoggallāna,

tesaṃ devānaṃ ñāṇaṃ hoti: saupādisese vā saupādi-

sesoti, anupādisese vā anupādisesoti.

13. idha pana mārisa moggallāna bhikkhu kāyasak-

khī hoti. tamenaṃ te devā evaṃ jānanti: ayaṃ kho

āyasmā kāyasakkhi, appeva nāma ayamāyasmā anulo-

mikāni senāsanāni paṭisevamāno kalyāṇamitte bhaja-

māno indriyāni samannānayamāno, yassatthāya kula-

puttā sammadeva agārasmā anagāriyaṃ pabbajanti,

tadanuttaraṃ brahmacariyapariyosānaṃdiṭṭheva dhamme

sayaṃ abhiññā sacchikatvā upasampajja vihareyyāti.

evampi kho mārisa moggalāna, tesaṃ devānaṃ ñā-

ṇaṃ hoti. saupādisesevā saupādisesoti, anupādisese

vā anupādisesoti.

14. idha pana mārisa moggallāna bhikkhu diṭṭhap-

patto1 hoti. tamenaṃ te devā evaṃ jānanti: ayaṃ

kho āyasmā diṭṭhappatto1 appevanāma ayamāyasmā

anulomikāni senāsanāni paṭisevamāno kalyāṇamitte

bhajamāno indriyāni samannānayamāno, yassatthāya

kulaputtā sammadeva agārasmā anagāriyaṃ pabba-

janti, tadanuttaraṃ brahmacariyapariyosānaṃdiṭṭheva

dhamme sayaṃ abhiññā sacchikatvā upasampajja vi-

hareyyāti. evampi kho mārisa moggalāna, tesaṃ de-

vānaṃ evaṃ ñāṇaṃ hoti saupādisesevā saupādisesoti,

anupādisese vā anupādisesoti.

15. idha pana mārisa moggallāna bhikkhu saddhāvi-

mutto hoti. tamenaṃ te devā evaṃ jānanti: ayaṃ kho

āyasmā saddhāvimutto appevanāma ayamāyasmā anu-

lomikāni senāsanāni paṭisevamāno kalyāṇamitte bha-

jamāno indriyāni samannānayamāno, yassatthāya ku-

laputtā sammadeva agārasmā anagāriyaṃ pabbajanti,

tadanuttaraṃ brahmacariyapariyosānaṃdiṭṭheva dhamme

sayaṃ abhiññā sacchikatvā upasampajja vihareyyāti.

evampi kho mārisa moggalāna, tesaṃ devānaṃ evaṃ

ñāṇaṃhoti saupādisesevā saupādisesoti, anupādisese

vā anupādisesoti.

16. idha pana mārisa moggallāna bhikkhu dhammā-

nusārī hoti. tamenaṃ te devā evaṃ jānanti: ayaṃ kho

āyasmā dhammānusārī appevanāma ayamāyasmā anu-

lomikāni senāsanāni paṭisevamāno kalyāṇamitte bha-

jamāno indriyāni samannānayamāno, yassatthāya ku-

laputtā sammadeva agārasmā anagāriyaṃ pabbajanti,

tadanuttaraṃ brahmacariyapariyosānaṃdiṭṭheva dhamme

sayaṃ abhiññā sacchikatvā upasampajja vihareyyāti.

evampi kho mārisa moggalāna, tesaṃ devānaṃ evaṃ

ñāṇaṃhoti saupādisesevā saupādisesoti, anupādisese

vā anupādisesoti.

17. idha pana mārisa moggallāna bhikkhu saddhā-

nusārī hoti. tamenaṃ te devā evaṃ jānanti: ayaṃ

kho āyasmā saddhānusārī appevanāma ayamāyasmā

anulomikāni senāsanāni paṭisevamāno kalyāṇamitte

bhajamāno indriyāni samannānayamāno, yassatthāya

kulaputtā sammadeva agārasmā anagāriyaṃ pabba-

janti, tadanuttaraṃ brahmacariyapariyosānaṃdiṭṭheva

dhamme sayaṃ abhiññā sacchikatvā upasampajja vi-

hareyyāti. evampi kho mārisa moggalāna, tesaṃ de-

vānaṃ evaṃ ñāṇaṃ hoti saupādisesevā saupādisesoti,

anupādisese vā anupādisesoti.

18. atha kho āyasmā mahāmoggallāno tissassa bra-

hmuno bhāsitaṃ abhinanditvā anumoditvā seyyāthāpi

nāma balavā puriso sammiñjitaṃ vā bāhaṃpasāreyya,

pasāritaṃ vā bāhaṃ sammiñjeyya, evameva brahma-

loke antarahito gijjhakūṭe pāturahosi.

19. atha kho āyasmāmahāmoggallāno yena bhagavā

tenupasaṅkami. upasaṅkamitvā bhagavantaṃ abhi-

vādetvā ekamantaṃ nisīdi. ekamantaṃ nisinno kho

āyasmā mahāmoggallāno yāvatako ahosi tissena bra-

hmunā saddhiṃ kathāsallāpo taṃ sabbaṃ bhagavato

ārocesi.

20. nahi pana te moggallāna tisso brahmā sattamaṃ

animittavihāriṃ puggalaṃ desesīti.

21. etassa bhagavā kālo, etassa sugata kālo, yaṃ bha-

gavā sattamaṃ animittavihāriṃ puggalaṃ deseyya, bha-

gavato sutvā bhikkhū dhāressantīti.

22. tena hi moggallāna suṇāhi, sādhukaṃ manasika-

rohi, bhāsissāmīti.

23. evambhanteti kho āyasmā mahāmoggallāno bha-

gavato paccassosi. bhagavā etadavoca:

24. idhamoggallāna, bhikkhu sabbanimittānaṃ ama-

nasikārā animittaṃ cetosamādhiṃ upasampajja viha-

rati. tamenaṃ te devā evaṃ jānanti: ayaṃ kho āya-

smā sabbanimittānaṃ amanasikārā animittaṃ cetosa-

mādhiṃ upasampajja viharati. appevanāma ayamāya-

smā anulomikāni senāsanāni paṭisevamāno kalyāṇa-

mitte bhajamāno indriyāni samannānayamāno yassat-

thāya kulaputtā sammadeva agārasmā anagāriyaṃ pab-

bajanti, tadanuttaraṃ brahmacariyapariyosānaṃ diṭ-

ṭheva dhamme sayaṃ abhiññā sacchikatvā upasam-

pajja vihareyyāti. evaṃ kho moggallāna, tesaṃ devā-

naṃ ñāṇaṃ hoti: saupādisese vā saupādisesoti, anu-

pādisese vā anupādisesoti.

